
ᓄᓇᕗᑦ ᑐᙵᕕᒃᑯᑦ ᑐᓂᔭᖓᑦ 

ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᓐᓄᑦ

ᑭᖑᓪᓕᖅᐹᖅᓯᐅᑎᒃᑯᑦ ᑲᑎᒪᔪᖃᓐᓂᐊᖅᑎᓪᓗᒍ ᑭᒃᑯᓕᒫᑦ 

ᓈᓚᒋᐊᖅᓯᒪᖃᑕᐅᑎᓪᓗᒋᑦ (ᔫᓂ 2004-ᒥ ᐃᒃᐱᐊᔪᖅ, ᓄᓇᕗᑦᒥ)

ᐅᑯᐊ BREAKWATER RESOURCES-ᑯᑦ ᓄᓇᒥᒃ ᐅᑎᖅᑎᑦᓯᒍᑎᖏᓐᓅᖓᔪᓂᒃ 

ᒪᑐᔭᐅᔾᔪᑖᓄᑦ ᐋᕿᒃᓯᒪᕙᒌᖅᑕᓄᑦ ᐅᕙᓂ ᓇᓂᓯᕕᒃ ᐅᔭᕋᓐᓂᐊᖅᕕᐊᓂ

ᐅᖃᖅᓯᒪᖕᒪᑕ ᓯᕗᓪᓕᕐᓂ ᑐᓂᓚᐅᖅᓯᒪᔭᑦᑎᓐᓂ ᐅᕙᓂ ᔪᓚᐃ 2002-ᒥ ᑭᒃᑯᓕᒫᑦ ᑲᑎᒪᖃᑕᐅᑎᓪᓗᒋᑦ, ᐱᔾᔪᑕᐅᓪᓚᕆᓚᐅᖅᓯᒪᔪᖅ ᓄᓇᕗᑦ ᑐᙵᕕᒃᑯᑦ ᐃᓱᒪᒋᓯᒪᔭᖏᑦ ᒪᑯᐊ:

ᓈᒻᒪᓈᖅᓯᒪᑦᓯᐊᖅᑐᓂᒃ ᐊᑑᑎᓂᖃᓐᓂᖏᓐᓂᒃ ᐃᓱᒫᓗᒐᐃᔭᖅᓯᒪᓗᑎᒃ ᐅᑎᕐᑎᑦᓯᒍᑎᓅᖓᔪᑦ ᐃᓘᓐᓇᖓᓅᖓᔪᓂᒃ ᓄᓇᒧᑦ, ᓴᕿᓪᓗᒋᓪᓗ ᐱᔾᔪᑏᑦ ᖃᓄᑐᐃᓐᓇᖅ ᐊᑑᑕᐅᒍᒪᔪᑦ ᓇᓪᓕᐊᒃᑯᑐᐃᓐᓇᕐᓗ ᐊᑑᑕᐅᒍᒫᕐᓂᐊᖅᑐᑦ ᐊᑑᑕᐅᒋᐊᖃᕈᑎᒃ ᐊᑐᐃᓐᓇᕆᔭᐅᔪᒃᓴᓂᒃ ᐅᔭᕋᒃᓴᓕᕆᕕᖕᒥ ᐱᓕᕆᔾᔪᑎᑦ ᑕᒪᒃᑯᓄᖓᖓᔪᑦ ᑐᑭᓕᐅᖅᓯᒪᑦᓯᐊᕆᐊᖃᓐᓂᐊᕐᒪᑕ ᓯᕗᕐᖓᒍᑦ ᐋᕿᒃᓯᒪᕙᒌᓪᓗᑎᒃ ᐅᑎᕐᑎᑦᓯᒍᑎᓅᖓᔪᓄᑦ ᓄᓇᒥᒃ. ᐅᑯᐊ ᐃᓚᐅᓂᐊᖅᑐᑦ ᓇᖕᒥᓂᓖᑦ (Breakwater-ᑯᑦ), ᓄᓇᕗᑦ ᒐᕙᒪᒃᑯᖏᑦ, ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ, ᓄᓇᓖᓪᓗ ᐃᒃᐱᐊᖅᔪᖕᒥ ᐊᐅᓚᑦᓯᓂᐊᕐᒥᖕᒪᑕ ᐊᑑᑎᓂᖃᕝᕕᖕᒥᒍᑦ. ᑕᐃᒫᒃ ᑭᓯᐊᓂ ᐅᑎᖅᑎᑦᓯᒍᑏᑦ ᓇᓂᓯᕕᐅᑉ ᐅᔭᕋᓐᓂᐊᖅᕕᖁᑖᓂᒃ ᐊᑑᑎᒍᓐᓇᕐᓂᐊᕐᒪᑕ, ᐃᓚᐅᑎᑕᐅᓗᑎᒃ ᓄᓇᓖᑦ ᐊᒻᒪᓗ ᐃᓄᐃᑦ ᓄᓇᕗᑦᒥᐅᑦ.

ᓄᓇᕗᑦ ᑐᙵᕕᒃᑯᑦ ᑐᑭᓯᔪᑦ ᐅᓇ ᓄᓇ ᐱᔾᔪᑎᖃᒻᒪᑦ ᐊᒥᓱᓂᒃ ᐱᖁᔭᕐᑎᒍᑦ, ᐱᓕᕆᐊᒃᓴᖃᒻᒪᑕᓗ, ᒪᑯᓄᖓᖓᔪᓪᓗ ᒫᓐᓇ ᐃᓚᐃᓐᓇᖏᓐᓂᒃ ᐱᔾᔪᑎᖃᒻᒪᑕ ᑕᐃᑲᓃᑦᑐᑦ ᓄᓇᒥ ᑕᒪᕐᒥᒃ ᐱᓕᕆᐊᒃᓴᖏᑦ ᐅᑯᐊ Breakwater Resources-ᑐᖅ. ᓈᒻᒪᓂᖅᓴᐅᔪᕆᒐᑦᑎᒍ ᐅᖃᐅᓯᕆᒃᑲᓂᕐᓗᒋᑦ ᐊᑑᑎᓂᓖᑦ ᐅᑎᕐᑎᑦᓯᒍᑎᓅᖓᔪᑦ ᑖᑦᓱᒧᖓ ᓄᓇᒧᑦ, ᓴᕿᐅᒪᓂᖃᕆᐊᖃᓐᓂᐊᕐᒪᑕ ᑐᑭᓯᓇᑦᓯᐊᖅᑎᓪᓗᒋᑦ ᐸᕐᓇᓯᒪᔭᑦ ᐱᔾᔪᑎᓖᑦ ᐊᔾᔨᒌᖏᑦᑑᑎᓂᒃ ᐱᖁᔭᕐᑎᒍᑦ ᐱᔪᓂᒃ, ᐅᔭᕋᓐᓂᐊᖅᕕᖕᒨᖓᔪᓪᓗ, ᓴᓇᕕᖕᒧᓪᓗ, ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒧᓪᓗ ᐊᒃᑕᑯᓄᑦ ᐃᓂᒋᔭᓄᑦ, ᓄᓇᓕᕆᐊᒥᓂᕐᓄᓪᓗ, ᓄᓇᓕᒋᔭᐅᓚᐅᖅᑐᒧᓪᓗ, ᐊᖁᑎᓅᖓᔪᓪᓗ, ᑐᓚᒃᑕᖅᕕᖕᒨᖓᔪᓪᓗ, ᐊᒃᑐᐊᔪᓄᓪᓗ ᐱᓕᕆᕕᖕᒧᑦ. ᑐᒃᓯᕋᖅᑐᒍᑦ ᐃᓘᓐᓇᐃᓐᓂᒃ ᐃᓚᐅᔪᓕᒫᓂᒃ ᑕᒪᒃᑯᓄᖓᖓᔪᓄᑦ ᐱᓕᕆᖃᑕᐅᔪᓄᑦ ᐸᕐᓇᐃᒍᑎᓂᒃ ᐋᕿᒃᓱᐃᒍᑎᒃᓴᓕᒫᓅᖓᔪᓄᑦ ᓄᖃᖅᑎᑦᓯᒍᒻᒧᑦ ᑕᒡᕗᖓᖓᔪᒧᑦ ᓄᓇᒧᑦ ᓈᒻᒪᓈᖅᓯᒪᑦᓯᐊᖁᓪᓗᒋᑦ ᐱᓕᕆᐊᑦ ᐊᑦᑕᓇᐃᔭᑦᓯᐊᖅᓯᒪᓂᐊᕐᒪᑕ ᑕᒡᕗᖓᖓᔪᑦ ᓄᓇᒧᑦ ᑭᖑᕚᒃᓴᑦ ᐊᑑᑎᕕᒃᓴᖏᓐᓅᖓᔪᑦ.

ᐅᑯᐊ ᐱᒋᐊᕈᑎᒋᓪᓗᒋᑦ ᐅᖃᐅᓯᕆᔭᒃᑲ, ᐅᔾᔨᕈᓱᖃᑦᑕᕋᓱᐊᕋᑦᑕ ᒪᑯᓄᖓᖓᔪᓄᑦ ᐋᕿᒃᓱᐃᒍᑎᓄᑦ ᓯᕗᕐᖓᒍᑦ ᐱᔾᔪᑎᓕᖕᓂᒃ ᐱᓕᕆᐊᒃᓴᖏᓐᓂᒃ ᓇᖕᒥᓂᓖᑦ ᐅᑯᐊ Breakwater Resources Ltd.-ᑯᑦ.

ᕿᒥᕐᕈᓪᓗᒋᑦ ᑭᒃᑯᑐᐃᓐᓇᕐᓂᒃ ᐱᔪᑦ ᑐᓴᒐᒃᓴᓕᐊᕆᓯᒪᔭᑦ ᐃᑲᔪᖅᑐᖅᑐᑦ ᑖᒃᑯᓄᖓᖓᔪᓄᑦ “ᓇᓂᓯᕕᐅᑉ ᐅᔭᕋᓐᓂᐊᖅᕕᐊᓅᖓᔪᑦ 2004-ᒥ ᐅᑎᕐᑎᑦᓯᒍᑎᓅᖓᔪᑦ, ᒪᑐᔭᐅᕙᓪᓕᐊᓂᖓᓄᓪᓗ” ᑲᔪᓯᑎᓯᒪᔭᖓᒍᑦ ᓄᓇᕗᑦ ᑐᙵᕕᒃᑯᑦ ᐃᑲᔪᖅᑎᖃᖅᓱᑎᒃ AMEC-ᑯᑦ ᓄᓇᓕᕆᔨᖏᓐᓂᒃ, ᐊᕙᑎᓕᕆᔨᖏᓐᓂᒡᓗ, ᐱᓕᕆᕕᐊᑦ AMEC Americas Limited-ᑯᑦ. ᐅᑯᐊ ᖃᐅᔨᓴᕈᑏᑦ ᐱᔾᔪᑎᖃᒻᒪᑕ ᐊᔪᖏᔾᔪᑎᖏᓐᓂᒃ ᐋᕿᒃᓯᒪᔾᔪᑏᑦ ᑐᒃᓯᕋᕈᑎᓅᖓᔪᑦ ᐸᕐᓇᑕᓄᑦ ᑎᑭᐅᑎᒋᐊᓖᑦ ᐱᔾᔪᑕᐅᖕᒪᑕ ᐊᑯᓂᐊᓗᒃ ᐊᑑᑎᒍᒫᕐᓂᐊᑎᓪᓗᒋᑦ ᐊᑦᑕᓇᖅᑕᐃᓕᑦᓯᒍᑏᑦ ᐅᔭᕋᒃᓴᓕᕆᕕᐅᑉ ᓄᓇᖓᓂᒃ. ᕿᒥᕐᕈᒍᑏᑦ ᐱᔾᔪᑎᖃᒻᒪᑕ ᐊᒥᓱᓂᒃ ᐅᑎᕐᑎᑦᓯᒍᑎᓅᖓᔪᓂᒃ ᒪᑐᓯᒍᑎᓄᑦ ᐸᕐᓇᑕᓄᑦ ᓈᒻᒪᓛᒃᑯᑦ ᐊᑑᑕᐅᖁᓪᓗᒋᑦ ᐅᑭᐅᖅᑕᖅᑐᒥ ᐊᕙᑎᓕᕆᔾᔪᑎᓅᖓᔪᑦ ᐃᓗᓕᖏᑦ ᐊᒥᓱᐊᓗᐃᑦ ᓄᓇᒥᒃ ᐊᑑᑎᓂᖃᐃᓐᓇᕐᓂᐊᖅᑐᒥᒃ ᓯᕗᓂᒃᓴᑎᓐᓄᑦ.

ᐅᕘᓇ ᕿᒥᕐᕈᒍᑎᖏᑦᑎᒍᑦ ᓄᓇᕗᑦ ᑐᙵᕕᒃᑯᑦ ᓇᓗᓇᐃᖅᓯᓯᒪᖕᒪᑕ ᒪᑯᓄᖓᖓᔪᓂᒃ ᓇᓗᓇᐃᔭᖅᑕᐅᑦᓯᐊᕆᐊᓕᖕᓂᒃ, ᐅᔾᔨᑐᑦᓯᐊᖅᓗᒋᑦ ᓈᒻᒪᓈᖅᓯᒪᓂᐊᕐᒪᑕ ᐱᔾᔪᑏᑦ ᖁᓛᓂ ᐅᖃᐅᓯᕆᕋᑖᖅᑕᕗᑦ ᐊᑑᑕᐅᔭᕆᐊᓖᑦ.

ᖃᐅᔨᓴᕈᑎᓅᖓᔪᑦ:


1. ᑐᖓᓕᕇᒥᒃ ᖃᐅᔨᓴᖅᑕᐅᕙᒡᓗᑎᒃ ᐊᑯᖓᓐᓂ ᐊᕐᕌᒍᐃᑦ ᑕᓪᓕᒪᑦ ᑭᖑᖓᒍᑦ ᒪᑐᓯᒪᓕᖅᐸᑦ ᖃᓄᖅ ᓴᕿᐊᓂᖏᑦ ᐊᒃᐸᓯᖕᒪᖔᑕ.

2. ᖃᐅᔨᓴᕐᓇᖅ ᐊᑑᑎᑎᓪᓗᒍ ᕿᓚᒥᒃᑯᑦ. ᐊᒥᓱᑦ

 
ᐱᕙᓪᓕᐊᑎᑦᓯᒍᑏᑦ ᐊᐅᓚᑕᑦ ᑕᒫᓂ ᓄᓇᒥ ᐅᕘᓇ

 
ᓴᕿᐅᒪᒐᔭᖏᑦᑐᑦ ᑖᒃᑯᓄᖓᖓᔪᑎᒍᑦ. 

3. ᐊᑯᓂᐅᓂᖅᓴᖅ ᐊᑑᑕᐅᓂᐊᖅᐸᑕ ᒪᑐᓯᔾᔪᑎᓅᖓᔪᓄᑦ 

ᖃᐅᔨᓴᕈᑏᑦ ᓴᕿᓂᖅᓴᐅᒐᔭᖅᑐᑦ ᐊᑑᑎᓕᖁᔭᑦ ᕿᓚᒥᒃᑯᑦ

ᕿᒥᕐᕈᔭᐅᖃᑦᑕᕋᔭᕐᒪᑕ ᐊᒃᑐᐊᓂᓖᑦ ᐅᑎᕐᑎᑦᓯᒍᑎᓅᖓᔪᑦ,

ᒪᑐᓯᒍᑎᓄᓪᓗ ᐊᐅᓚᑦᓯᒍᑏᑦ.

· ᕿᓚᒥᒃᑯᑦ ᖃᐅᔨᓴᖅᑕᒥᓃᑦ ᓴᕿᐊᓂᖃᑉᐸᑕ ᓈᒻᒪᓈᖅᓯᒪᓗᑎᒃ ᐊᕐᕌᒎᒃ ᒪᕐᕉᒃ ᐊᑑᑎᑎᓪᓗᒋᑦ ᐅᑎᖅᑎᑦᓯᒍᑎᓅᖓᔪᑦ. ᐊᕐᕌᒍᐃᑦ ᑕᓪᓕᒪᑦ ᐊᑑᑎᑎᓪᓗᒋᑦ ᒪᑐᔭᐅᓯᒪᓕᖅᑎᓪᓗᒍ, ᖃᐅᔨᓴᖅᑕᐅᕙᒡᓗᑎᒃ ᕿᓚᒥᐅᔫᒥᔪᒃᑯᑦ ᐱᕚᓪᓕᕈᑕᐅᒐᔭᕐᒪᑕ ᐊᐅᔭᒃᑯᑦ ᑕᒪᒃᑮᓐᓅᖓᔪᓕᒫᓄᑦ ᖃᐅᔨᓴᖅᑕᐅᖃᑦᑕᕆᐊᓕᖕᓄᑦ, ᑕᐃᒪᓐᓇᐃᓕᖓᑉᐸᑕ ᐃᓛᓐᓃᓇᐅᖂᔨᔪᒥᓪᓕ ᐃᓕᖁᓯᖃᕋᔭᕐᒪᑕ ᕿᓚᒥᐅᔫᔨᒐᑎᒃ. ᖃᐅᔨᓴᕈᑏᑦ ᒥᒃᓯᖃᑦᓯᐊᖅᑎᓪᓗᒋᑦ ᐊᑑᑕᐅᖃᑦᑕᖅᐸᑕ ᓈᒻᒪᓂᖅᓴᐅᒐᔭᖅᑐᖅ ᕿᓚᒥᐅᔫᒥᓂᖅᓴᖅ ᖃᓂᒌᓐᓂᖅᓴᐅᑎᓪᓗᒋᑦ ᖃᐅᔨᓴᖅᑕᐅᓂᖓᓅᖓᔪᑦ ᓇᓕᖃᖏᑦ ᓱᕐᕌᔪᖃᒻᒪᖔᖅ ᐱᓕᕆᔾᔪᑎᒃᑯᑦ ᖃᐅᔨᓴᕈᑏᑦ ᕿᓚᒥᒃᑯᑦ ᐅᖃᓕᒫᖅᑕᐅᕙᒃᐸᑕ ᐊᕐᕌᒍᐃᑦ ᑕᓪᓕᒪᑦ ᐊᑯᖓᓐᓂ ᐊᑑᑎᓕᖁᔭᑦ ᑕᐃᒪᓐᓇ, ᐱᓗᐊᖅᑐᒥᒃ ᐊᐅᔭᒃᑯᑦ ᓯᓚᑦᓯᐊᖑᓂᖅᓴᐅᑎᓪᓗᒍ. ᓈᒻᒪᓈᖅᑕᓂᖅᓴᕆᓗᒋᑦ, ᕿᓚᒥᐅᔫᒥᔪᖅ ᐅᖃᓕᒫᖅᑕᐅᕙᒃᐸᑕ ᖃᐅᔨᓴᕈᑎᑦ ᓇᓕᖃᖏᑦ ᑖᒃᑯᐊ ᓇᖕᒥᓂᓖᑦ ᓈᒻᒪᓂᖅᓴᒥᒃ ᐊᑐᐃᓐᓇᐅᕕᐅᒐᔭᖅᑐᑦ ᑐᒃᓯᓇᕐᓂᖅᓴᓂᒃ ᖃᓄᖅ ᐱᔪᖃᓕᒪᖔᖅ ᐅᑎᕐᑎᑦᓯᒍᑏᑦ ᐊᑑᑎᑎᓪᓗᒋᑦ. ᐱᕕᒃᓴᖃᕋᔭᕐᒪᑕᓗ ᓇᖕᒥᓂᓖᑦ ᖃᓄᖅᑑᕆᐊᖃᓐᓂᕈᑎᒃ ᓈᒻᒪᓂᖅᓴᒃᑯᑦ ᐊᑑᑕᐅᔪᖃᑉᐸᑦ. ᓄᓇᕗᑦ ᑐᙵᕕᒃᑯᑦ ᐅᒃᐱᕈᓱᖕᒪᑕ ᖃᓄᑐᐃᓐᓇᑦᓯᐊᖅ ᐊᑑᑕᐅᒐᓱᐊᖅᑐᑦ ᓈᒻᒪᓈᖅᑕᖅᑎᑕᐅᖔᕋᓱᐊᖃᑦᑕᖅᐸᑕ ᐊᑐᐃᓐᓇᐅᑎᑦᓯᒍᑏᑦ ᐱᓕᕆᐊᒃᓴᓂᒃ, ᐃᓕᓴᖅᓯᓐᓇᕈᑎᒃᓴᓂᒡᓗ ᐱᓕᕆᒋᐅᖅᓴᓂᕐᒧᑦ ᐃᒃᐱᐊᔪᖕᒥᐅᑦ ᐃᓚᐅᖃᑕᐅᑦᓯᐊᕈᓐᓇᕐᓂᐊᕐᒪᑕ ᐊᑑᑕᐅᔪᖃᑦᑎᓪᓗᒍ ᐅᑎᖅᑎᕆᒍᑎᓅᖓᔪᓄᑦ, ᖃᐅᔨᓴᕈᑎᓅᖓᔪᓄᓪᓗ.
· ᐃᓱᒫᓗᖕᓇᓪᓚᕆᒃᑐᖅ ᓴᕿᖅᓯᒪᔪᖅ ᐅᑎᖅᑎᑦᓯᒍᑎᓅᖓᔪᓄᑦ, ᒪᑐᓯᒍᑎᓅᖓᔪᓄᓪᓗ ᐃᒫᓪᓚᕆᒃ ᓇᐃᑦᑑᖕᒪᑦ ᐊᑑᑎᓂᖃᕝᕕᒋᓂᐊᖅᑕᖓ ᖃᐅᔨᓴᖅᑕᐅᓂᕆᓂᐊᖅᑕᖓᓅᖓᔪᖅ ᓱᖁᐃᕈᑎᒃᓴᑦ ᑭᖑᖓᒍᑦ ᑐᑭᓕᐅᕐᓯᒪᔪᑦ ᑎᑭᐅᑎᓯᒪᒍᒫᕐᓂᐊᖅᑐᓅᖓᔪᓄᑦ ᐊᕐᕌᒍᖓᓄᑦ 2010. ᐊᒥᓱᑦ ᐱᕙᓪᓕᐊᑎᑦᓯᒍᑎᓅᖓᓂᐊᖅᑐᑦ ᐊᐅᓚᔪᑦ ᑕᐃᑲᓃᑦᑐᑦ ᓄᓇᒥ ᓱᕐᕋᐃᑐᐃᓐᓇᕆᐊᓖᑦ ᐃᒡᓗᐊᓄᖔᖅ ᐊᕙᑎᓕᕆᔾᔪᑎᓅᖓᔪᓄᑦ ᐊᕐᕌᒍᐃᑦ ᖁᓕᓅᖓᒍᒫᕐᓂᐊᖅᑐᑦ ᖃᐅᔨᓴᖅᑕᐅᓂᖃᓪᓗᑎᒃ. ᒪᑯᐊ ᐃᓚᖏᑦ ᐱᕙᓪᓕᐊᓂᐊᖅᑐᑦ; ᖁᐊᕈᒫᕐᓂᐊᖅᑐᒦᑦᑐᖅ ᓄᓇᐅᑉ ᐃᓗᐊᓂ ᖁᐊᕈᓐᓇᖏᑦᑐᒨᖓᔪᖅ ᐃᓂᖓ ᐅᔭᕋᒃᑕᕐᓂᑯᖃᐅᑦ ᐊᒃᑕᑯᑦ, ᐆᑎᕆᓲᖅᑕᓖᑦ ᐅᔭᖃᑦ ᑭᓂᕆᐅᑎᓐᓂᖅᐸᑕ, ᓱᕈᖅᑎᓂᖅᐸᑕᓗ ᐅᔭᖃᑦ ᐱᒌᒃᑯᑎᖏᑦ ᐅᑎᖅᑎᑦᓯᒍᑎᓅᖓᔪᑦ ᓄᓇᒥᒃ ᓴᐅᓯᒪᒍᑏᑦ. ᐊᑑᑕᐅᔪᒫᕐᓂᐊᖅᑐᑦ 2010-ᒥ ᕿᒥᕐᕈᔭᐅᔪᒃᓴᑦ ᐊᒻᒪᓗ ᒪᑐᓯᔾᔪᑎᓅᖓᔪᑦ ᒪᓕᖕᒪᑕ ᐊᕐᕌᒍᓅᖓᔪᓄᑦ ᑕᓪᓕᒪᓄᑦ ᖃᐅᔨᓴᕈᑕᐅᓪᓗᑎᒃ ᐊᓪᓚᒃᓯᒪᔪᑎᒍᑦ, ᒫᓐᓇ ᐊᑑᑕᐅᔪᒫᕐᓂᐊᖅᑐᑦ ᕿᓚᒥᐅᓂᖅᓴᖅ ᖃᐅᔨᓴᖅᑕᐅᖃᑦᑕᓚᖓᖏᒻᒪᑕ ᓈᒻᒪᒃᓴᒐᐃᑉᐸᑕ ᖃᐅᔨᓴᖅᑕᐅᕕᒃᓴᖏᑦ. ᖃᓄᖅᑑᕈᑕᐅᒍᒪᓪᓚᕆᒃᑐᑦ ᑕᒪᒃᑯᓄᖓᖓᔪᑦ ᑕᐃᒪᓐᓇ ᐋᕿᒃᓯᒪᓂᐊᖅᐸᑕ ᓯᕗᖓᒍᑦ ᖁᓚᕐᓇᕐᒪᑕ ᖃᓄᐃᓕᔪᖃᕋᔭᕐᒪᖔᖅ ᓂᕆᐅᖕᓇᖏᑦᑐᓂᒃ ᐅᑎᕐᑎᑦᓯᒍᑎᓅᖓᔪᓂᒃ ᐅᔭᕋᓐᓂᐊᖅᕕᐅᑉ ᓇᔪᖅᑕᖓᓅᖓᔪᑦ 2010-ᒧᑦ, ᑕᒪᒃᑯᐊ ᓇᓗᓇᕈᑏᑦ ᐱᕙᓪᓕᐊᑎᑦᓯᒍᑎᓅᖓᔪᑦ ᐊᑑᑎᓕᖅᑎᓪᓗᒋᑦ, ᐱᓗᐊᖅᑐᒥᒃ ᐃᓱᒫᓗᖕᓇᖅᑐᖅ ᐅᔭᕋᒃᓴᓕᕆᔾᔪᑎᒥᓃᑦ ᐃᓂᖓᑦ. ᖃᓂᒌᓐᓂᖅᓴᒥᒃ ᖃᐅᔨᓴᖅᑕᐅᖃᑦᑕᖅᐸᑕ ᐊᒃᓱᕉᑕᐅᔪᑦ ᐊᑑᑕᐅᖁᔭᐅᖔᖅᓱᑎᒃ ᓈᒻᒪᓈᖅᑕᕋᔭᕐᒪᑕ ᑕᐃᒪᓐᓇ ᖃᐅᔨᓴᕈᑎᓅᖓᓂᖏᑦ ᐅᑎᖅᑎᕆᒍᑏᑦ, ᒪᑐᓯᔾᔪᑎᓅᖓᓂᖏᓪᓗ ᐊᐅᓚᑦᓯᒍᑏᑦ. ᐃᓱᒫᓗᖕᒪᑕ ᓄᓇᕗᑦ ᑐᙵᕕᒃᑯᑦ ᐊᑯᓂ ᐊᑭᓕᖅᑐᒐᒃᓴᑦ ᑕᒡᕗᖓᖓᓂᐊᖅᑐᑦ ᕿᓚᒥᑦᓴᐅᑎᒋ ᑕᒡᕚᖅᑕᐅᑦᓴᐅᑎᒋᒋᐊᖃᖏᒻᒪᑕ ᓄᖃᖅᑎᑕᐅᓗᑎᒃ ᐱᔪᑦ ᐅᔭᕋᓐᓂᐊᖅᑎᒃᑯᑦ ᑲᑉᐸᓂᖁᑎᖏᓐᓂᒃ ᐃᒻᒪᖃᑦᑕᐅᖅ ᓈᒻᒪᓈᖅᑐᖃᓐᓂᖏᑉᐸᑦ ᖃᐅᔨᒪᓯᓐᓇᕈᑎᒃᑯᑦ ᓯᕗᕐᖓᒍᑦ ᑕᒻᒪᖅᓯᒪᓐᓂᖅᐸᑕ ᐋᕿᒃᓯᒪᕙᒌᖅᑕᐅᓇᓱᐊᖅᑐᑦ. ᓲᕐᓗ ᐃᒫᒃ ᐆᒃᑑᑎᒋᓗᑦ ᐅᑯᓄᖓᖓᔪᑦ ᐅᓇᓕᒃᓴᑯᑦ ᐊᕙᑎᓕᕆᔾᔪᑎᓅᖓᔪᑦ ᐊᖏᕈᑎᖏᑦᑎᒍᑦ ᑕᐃᒃᑯᐊ ᑑᓚᐃᓐ ᐃᓂᕕᓂᖏᑦ ᐊᑑᑎᒍᒫᕐᓂᐊᕐᒪᑕ ᐊᖏᕈᑎᒃᑯᑦ ᐱᖓᓱᐃᕋᖅᓯᒪᑎᓪᓗᒍ ᐃᖕᒥᒃᑯᐊᓕᖓᔪᑎᒍᑦ ᖃᐅᔨᓴᕈᑏᑦ ᑕᐃᔭᑦ ᐱᓕᕆᔾᔪᑕᐅᔪᒫᕐᓂᐊᖅᑐᑦ ᒪᑯᐊ:
     
ᓯᕗᓪᓕᖅ Phase I: ᑕᓪᓕᒪᑦ ᐊᕐᕌᒍᐃᑦ ᐊᒻᒪᓗ, ᐊᐅᓚᓂᖃᓪᓗᑎᒃ ᐊᔾᔨᒌᒥᒃ

     
ᑎᑭᐅᑎᕕᒃᓴᖃᕈᒫᕐᓂᐊᖅᓱᑎᒃ. 

     
ᐊᐃᑉᐹᒍᑦ Phase II: ᐊᕐᕌᒍᐃᑦ ᑕᓪᓕᒪᑦ ᑎᑭᓪᓗᒋᑦ 25-ᓄᑦ, ᓱᖁᐃᔭᕋᒃᓴᑦ

     
ᐊᔾᔨᒌᖕᓂᓕᖕᓅᖓᓂᖏᑦ ᑎᑭᐅᑎᕕᐅᔪᒫᕐᓂᐊᖅᑐᑦ.

     
ᐱᖓᔪᐊᓅᖓᔪᖅ Phase III: ᑎᑭᐅᑎᒃᐸᑦ ᐊᕐᕌᒍᓐᓄᑦ 25-ᓄᑦ, ᓱᖁᐃᕈᑏᑦ ᖃᓄᖅ

     
ᐊᑑᑎᓂᖃᑦᓯᐊᕐᓂᒥᓂᖓᓅᖓᔪᑦ ᐅᑎᖅᑎᖅᕆᒍᑏᑦ.

     
ᓄᓇᕗᑦ ᑐᙵᕕᒃᑯᑦ ᐊᑑᑕᐅᖁᔨᔪᑦ ᑖᒃᑯᐊ ᐊᔾᔨᐸᓗᖏᑦᑎᒍᑦ ᐋᕿᒃᓯᒪᔪᓂᒃ

 
ᖃᐅᔨᓴᕈᑎᓅᖓᔪᓂᒃ ᑕᒡᕗᖓ ᓇᓂᓯᕕᖕᒧᑦ. 

· ᑕᒪᒃᑯᓄᖓᖓᔪᑦ, ᐋᕿᒃᓯᒪᕙᒌᖅᑐᑦ ᓇᓪᓕᐅᒃᑯᒫᑦ ᐊᑐᐃᓐᓇᐅᑦᓴᐅᑎᒋᔪᑦ ᐃᒻᒪᖃᑦᑕᐅᖅ ᓈᒻᒪᓈᖅᑐᖃᓐᓂᖏᑉᐸᑦ ᐋᕿᒃᓯᒪᔭᓂᒃ ᖃᐅᔨᓴᖅᑕᐅᑲᓐᓂᕈᑏᑦ ᐅᖓᑖᓅᕆᐊᖃᓕᕐᐸᑕ ᓱᕐᕌᔪᑦ ᐱᓗᐊᓕᕐᓂᖅᐸᑕ ᒥᒃᓯᑦᑎᒍᑦ, ᑕᐃᒪᓐᓇ ᓇᓪᓕᐅᒃᑯᒫᓂᒃ ᓴᕿᐅᒪᔪᖃᕇᖅᑐᖃᑉᐸᑦ ᓈᒻᒪᓂᖅᓴᐅᒐᔭᖅᑐᖅ. ᖁᑦᓯᓛᒥᒃ ᐊᑐᐃᓐᓇᐅᔪᖃᓪᓗᓂ ᐱᔾᔪᑕᐅᑎᓪᓗᒋᑦ ᐃᒪᓕᕆᔾᔪᑎᓅᖓᔪᑦ ᑕᒪᒃᑯᓄᖓᖓᔪᑦ ᒪᐅᓇᑐᐃᓐᓇᐅᔭᖅ ᐃᓱᓕᕝᕕᖃᖏᓪᓗᑎᒃ ᓄᖃᐅᔾᔭᐅᕕᒃᓴᖏᓐᓄᑦ. ᒪᑯᐊ ᐊᒻᒪᓗ ᐊᓯᖏᑦ ᐊᒥᓱᑦ ᓇᓪᓕᐅᒃᑯᒫᒃᓴᑦ ᐊᑑᑎᒋᐊᖃᓐᓂᖅᐸᑕ ᐋᕿᒍᑕᐅᒍᒫᕐᓂᐊᕐᓗᑎᒃ ᓈᒻᒪᓂᖅᓴᐅᖕᒪᑦ ᒥᑦᓯᑦᑎᒍᑦ ᐅᑯᐊ ᐃᒪᐃᓕᖓᖏᓪᓗᑎᒃ ᐋᕿᓪᓚᕆᒃᑐᑦ ᓱᕐᕋᒃᕕᖃᕈᓐᓃᖅᑐᑎᑐᑦ ᐊᓯᐊᒍᑦ, ᐱᕕᒃᓴᖃᕆᐊᖃᒻᒪᑕ ᐊᑐᐃᓐᓇᐅᑦᓴᐅᑎᒋᔪᓂᒃ ᐊᑑᑎᔪᒫᕐᓂᐊᖅᑐᓂᒃ ᐊᑭᒃᓴᖏᓐᓅᖓᔪᓂᓪᓗᖃᐃ ᖃᓄᖅ ᐊᑭᖃᕋᔭᕐᒪᖔᖅ ᓯᕗᖓᒍᑦ ᖃᐅᔨᒪᔾᔪᑎᓂᒃ ᓯᕗᓂᒃᓴᒨᖓᔪᓂᒃ.

ᒪᑐᓯᔾᔪᑎᓅᖓᔪᖅ 

ᐃᑲᔪᖅᑐᖅᑎᓪᓗᒋᑦ ᓄᓇᓖᑦ ᐃᒃᐱᐊᔪᖕᒥᐅᑦ, ᓴᕿᐊᑎᕆᖃᑕᐅᔪᑦ ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᖏᑦ, ᐃᓄᓕᕆᔨᑐᖃᒃᑯᑦ, ᐅᑎᕐᑎᕆᔾᔪᑎᓄᑦ, ᖃᐅᔨᓴᕈᑎᓅᖓᔪᓄᓪᓗ ᐱᓕᕆᔾᔪᑎᓄᑦ ᐱᔾᔪᑏᑦ ᑎᑭᐅᑎᑎᑕᐅᔪᓐᓇᕐᒪᑕ ᐊᔾᔨᒌᒥᒃ ᑐᑭᓯᖃᑎᒌᓐᓂᕐᒥᒃ ᑕᒪᕐᒥᒃ ᑖᒃᑯᐊ ᐃᓚᐅᔪᓕᒫᑦ ᓈᒻᒪᒃᓴᖃᑎᒌᑦᑐᐃᓐᓇᐅᓗᑎᒃ  ᐱᕙᓪᓕᐊᔭᓄᑦ.

